
তোমার বদন-ইন্দু, তোমার লোচন,

মনে মনে করি তব গুণেরি কীর্ত্তন;

নয়নের কোণে মাত্র বেদী পানে চাই

মনে সুধু কিসে পুনঃ ফিরে কাছে যাই।

যৌবন রূপের ঘটা তখনো অতুল,

হেরে চমৎকৃত হলো যত ঋষিকুল;

সংশয়ে বিস্ময়ে ভাবে এ হেন বয়সে

রমণী ইচ্ছায় কভু আশ্রমে কি আসে?

সত্য ভেবেছিলা তারা মিথ্যা কথা নয়—

যুবতীর যোগ ধর্ম্ম মিথ্যা সমুদয়।

যাই হোক্, নাই হবে গতি মুক্তি মম

বারেক নিকটে এস অহে প্রিয়তম।

সেই রূপে নয়নের বিষাক্ত অমৃত

করি পান মনসাধে হব বিমোহিত,

অধরে অধর দিয়ে হয়ে অচেতন

মূর্চ্ছাভাবে বক্ষঃস্থলে দেখিব স্বপন।

না না না, দুরন্ত আশা হও রে অন্তর,

এসো নাথ ধর্ম্মপথে লও হে সত্বর,

পুণ্যধামে পুণ্যজন যে আনন্দ পায়

শিখাও এ অভাগীরে, স্নিগ্ধ কর কায়।

